Бар җырымны илгә багышладым
Семинар дәрес

Максат: Дөнья әдәбияты тарихында гүзәл әсәрләр иҗат иткән бөек шагыйребез Муса Җәлил иҗатын тирәнтен өйрәнү ,язучы белән горурлану хисләре ,иҗатын тирәнтен өйрәнүгә кызыксынү тәрбияләү.

Җиһазлар: Газета –журнал материаллары,альбом ,презентация ,магнитофон,

СД дисклар,рефератлар,»Мәгариф” ,”Мәгърифәт”, “Мирас”.
1.Оештыру
2.Актуальләштерү

Укытучы. күп булган,ләкин үз исемнәрен үлемсез батырлыклары,явыз кара көчләргә каршы аяусыз көрәшләре белән мәңгеләштерә алганнары берничә генә.Инглиз шагыйре Байрон,венгр Петефи,чех Юлиус Фучик ,татар шагыйре Муса Җәлил шундыйлардан.
Башым иям,бу дәһшәтле чорда

Шундый уллар биргән халыкка.

Башым иям,бу халыкның исемен

Мәңге үлмәс иткән шагыйрь,- дип язды М.Җәлил турында чуваш шагыйре Хузангай.
Чыннан да,М.Җәлилнең милләттәшебез булуы белән чиксез горурланабыз.Ул-татар халкының исемен дөньга таныткан шагыйрь.Шуңа күрә  дә бу дәресебездә М.Җәлилнең тормыш юлы,шигърияте һәм аның дөнья әдәбиятында,матбугатында тоткан урынын билгеләүне максат итеп куйдым..Шул максаттан чыгып, сез өч юнәлештә эзләнүләр алып бардыгыз.

1.Җәлилнең Бөек Ватан сугышы  елларындагы тормышын,аның  шушы еллардагы иҗаты  белән бәйләп өйрәндегез
2.Шагыйрьнең дөнья әдәбиятында һәм матбугатында тоткан урыны турында эзләнүләр алып бардыгыз.

3.М.Җәлилнең шигырьләрен яттан өйрәндегез.
3.Төп өлеш

1.ук.Муса Җәлил Бөек Ватан сугышына 1941 елда китә.Алдан ук аның бөеклеген сизгәндәй аны дөньяның күренекле язучылары озата.Алар арасында Сурков,Бахметьев һ.б. була.

2 ук.Муса Җәлил көрәшче.Һәр совет  гражданины кебек үк М.Җәлил дә,кулына корал алып Ватанны сакларга китә.

3 УК. Р.Мостафин язучы Әхмәт Фәйзи  биографиясендәге кайбер нәрсәләрне ачыкларга тели.”Һич уйламаганда, М.Җәлилнең моңа кадәр билгесез хатына юлыктым.Ул аны фронтта чакта,1942нче елның 12 гыйнварында  Мәскәүдә,хатыны Ә.Җәлилгә язган.Әлеге хат Җәлил биографиясендә аз өйрәнелгән бер вакытны-Казаннан киткән,әмма Волхов фронтына барып җитмәгән чакны ачыкларга мөмкинлек бирә.
(Җәлил хаты укыла)

4 ук.Әйе,башта ул политработниклар әзерләү курсында укый,аны тәмамлагач,Мусага өлкән политрук исеме бирелә.Волхов фронтының 2нче удар армиясе чыгара торган “Отвага “газетасы хезмәткәре була.Ул батырлыкка,Ватанга тугры булырга өнди торган шигырьләре белән солдатлар арасында чыгыш ясый,газеталарда бастыра.Бу чордагы шигырьләре аның”Тупчы анты” дигән җыентыгында дөнья күрә.
5ук.Сугышка кадәрге иҗатында ук Җәлил өчен көрәш,Туган ил,халык аерылгысыз бер төшенчә булып формалаша.Ул үзен дә шуның аерылгысыз бер өлеше итеп карый.

Минем гомерем кирәк бер таш булып,

Кереп ятты шул йорт нигезенә.

Туган ил,халык өчен үлүнең бәхет булуын раслый.

6 ук.Җырым,синдә минем гәүдәләнде

Илне сөйгән йөрәк тибешем.

Җырым иде антым:

Яшәсәм дә,

Үлсәм дә тик туган ил өчен!

7ук.Шигырь юлларыннан аңлашылганча,Җыр- лирик геройның илгә биргән анты ул.Сугышка да шундый максат белән китә.Җыр-Җзлил иҗатының башыннан алып ахырына кадәр көрәш символы булып кала.

Әмма Ватанга тугырылыгын бөтен иҗаты белән исбат иткән шагыйрь ,сугышка китепозак та үтми,Волхов фронтында каты яраланып әсир төшә.
-------Н.Җиһановның “Муса” операсыннан Муса ариясе.

8 ук.1942 елның 26 июне Волхов фронты.Чолганышта калу.М.Җәлил каты яраланган хәлдә дошман кулына эләгә.Волхов ярларыннан М.Җәлилнең канлы әсирлек юлы сузыла.Бу турыда ул “Серле йомгак “шигырендә сөйли.

9 ук.Бу вакыйганың шаһитлары да булган.Р.Мостафинның бер мәкаләсендә сүз Мусаның әсирлеккә эләгүен үз күзләре белән күргән шәфкать туташы Мария Ивановна Малиновская турында бара.Ул яраланган Мусаның кулбашын бәйли,тавык шулпасы белән сыйлый,бераз ипи калдыра.Тагын килергә вәгъдә итә.Икенче көнне ул фашистларның яралы әсирләрнең аягында йөри алганнарын икенче урынга алып китүләрен күреп кала.Алар арасында Муса да була.
10 укШагыйрьнең нинди шартларда әсир төшүе мине бөтенләй тетрәндереп җибәрде.

Гази Кашшаф,Р.Мостафин язганча,әсирлекнең беренче минутларындагы кичерешләре шагыйрьнең”Кичер илем” шигырендә тулы чагылыш тапкан.

11ук.Шигырьдән күренгәнчә,лирик герой әсирлеккә төшүдән үлемне өстенрәк саный.Шуңа ул үлемне дә еш искә ала.Әсәрдә ул ниндидер пропаганда ,хурлыктан котылу чарасы булып та яңгырый кебек тоела.Лирик герой әсирлекнең һәрвакытта да хыянәт була алмавын исбат итәргә тырыша.Шигырьнең күп өлеше шуңа багышлана да,дошманга үче арта баруын кат-кат кабатлавы да шуның өчен.Ул илдә үзенә нинди бәя бирәчәкләрен бик яхшы белә.Үзенең хыянәтче түгел икәнлегенә башкаларны ышандыра алуына шикләнә.Ышандыра алмау-хыянәтче исемен йөртү дигән сүз.Әгәр аңа ышанмасалар бу-үлемгә тиң.
12 ук.Муены гильотина балтасы белән киселгәнгә кадәр 791 тәүлеккә сузылган әсирлек чоры башлана.М.Җәлилнеңәсирлек көннәрен сурәтләгән китаплар байтак.Язучы һәм тәнкыйтьче Р.Мостафинның “Өзелгән җыр эзеннән китабы-шуларның берсе.

13 ук.
Әле күптән түгел бер элекеге әсир Әнвәр Айдагуловның язмалары безнең илгә килеп җитте ,- дип яза Р.Мостафин.Сугыштан соң ул Германиядә кала,аннары Америкага күчеп уитә.Ул әсирлектәге еллары турында 100 биттән артык истәлекләр кадыра.Күпләрдән аермалы буларак,Айдагулов немецларга хезмәткә үз теләге белән күчә.Татар комитеты составына күчә һәм Шәфи Алмасның урынбасары була.Айдагулов сүзләренә караганда Муса аны үз ягына аударырга тырышкан.Барысына  да НКВД алдында җавап тотарга кирәк булачагы турында сүз кузгаткан.Янәсе,немецлар аларны кулга алса да,совет гаскәрләре килүне төрмәдә каршы алу мәслихәтрәк.Югыйсә аларны беркайчан да гафу итмәячәкләр.Ә Айдагулов исә бу планны акылсызлык дип исәпли һәм катгый баш тарта.
14.ук.Элеккеге хәрби әсирләр Хисаметдинов,Солтанбәков,Фәхретдинов һәм башкаларның истәлекләреннән безгә М.Җәлилнең 1942 ел ахырына кадәр Польшадагы Демблин крепосте хәрби әсирләре өчен лагерьда газап чигүе билгеле.Башкалар кебек ул ачыккан.яралардан интеккән,ягылмаган казематның таш идәнендә йоклаган.Аннары ул көтелмәгәндә юкка чыккан.

Моның ничек булуы 1945 елда ук сорау алынган әсир Зәйнетдинов шаһитнамәсеннән билгеле булды.Ул Демблин лагереннан бераз алдарак чыгарылган,чөнки татар легионында хезмәт итәргә ризалык биргән.Үзе әйткәннәргә караганда,аның алдында ачтан үләргәме,әллә легионда хезмәт итәргәме,дигән сорау торган.Ул исән калуны сайлаган.
15 укучы.Әсир Ягъфәров болай дип сөйли.1943 елда Җәлилне туган илендә хыянәтче итеп саныйлар икән,дигән  хәбәр тарала.Имеш, күптән түгел Казаннан бер офицер әсир төшкән дә бу хакта шул сөйләгән. Ягъфәров немецларның шагыйрьне үз якларына ныграк аудару өчен бу хәбәрне үзләре таратуы да ихтимал,дип әйтә.Әмма ничек кенә булмасын Муса бу хәбәрне авыр кичерә.
16 укучы.Архив материалларыннан күренгәнчә,1943 елның феврале төнендә М.Җәлил һәм иптәшләре оештырып Витебск янындагы 825нче батальон  көнчыгыш фронтка җибәрелгән Татар легионының беренче берләшмәсе белорус партизаннары ягына чыга.1943 елның августында гестапо яшерен оешманың эзенә төшә.14 августка билгеләнгән востание булмыйча кала
17.укучы.Шул ук 1943 елда Муса Җәлил хәрби әсирләр лагерьларында командировкада була.Баручылар легионда хезмәт итү һәи комитетта эшләү өчен татар хәрби әсирләре арасыннан кадрлар сайлап ала. Шагыйрь үзе исә легионда оештырыла торган хор капелласы өчен”артистлар” эзли.Соңыннан яшерен оешманың да төп көчләрен шушы кешеләр тәшкил итә.
18 укучы.Офицер Беддер  сүзләре буенча,кулга алынган  яшерен оешмадагылар үзләрен батырларча,кайчак хәтта үтә тәвәккәл,кыю тотканнар.”Хыянәт” эшенә алынырга нәрсә мәҗбүр итте ,дигән сорауга:”Без һәрвакыт коммунистлар булдык,коммунистлар булып үләчәкбез дә”,-дип җавап биргәннәр.Кулга алынучыларның барсын да  коммунистик пропоганда алып баруда гаеплиләр.Шул максаттан аларның үзешчән сәнгать кичәләрен файдаланулары билгеле була.Листовкалар бастырганнар һәм аларны легионерлар арасында таратканнар.Нәкъ менә шул листовкалар конрразведка бүлегенә яшерен оешмадагыларның  эзенә төшәргә ярдәм иткән дә. 

19 укучы.Төрмәдә тикшерү барганда,үлем җәзасы көткәндә Җәлил үзен батырларча.Бу  аның “Катыйльгә” шигырендә дә чагылыш таба.

Мин тез чүкмәм,катыйль,синең алда,

Кол итсәң дә,тоткын итсәң дә,

Кирәк икән,үләм аягүрә,

Балта белән башым киссәң дә.

20 укучы. М.Җәлил 1943 елның декабреннән 1944 елның мартына кадәр Бельгия каршылык хәрәкәте сугышчысы Андре Теммерманс белән бер камерада утыра.Ул болай дип искә ала:”Муса искиткеч чыдам,көчле рухлы кеше иде..Көн саен сорау алуларга,кыйнауларга да карамастан,ул көн саен шигырьләр язды.Төрмәдә вакытта шагыйрь,дошманга каршы корал белән көрәшә алмагач,шигырьләрен көрәш коралына әйләндерә.Җәлилнең фашистлар тоткынлыгында язган шигырьләре “Моабит дәфтәрләре” циклында тупланган.
Җыр “Җырларым”
21 укучы.Моабит дәфтәрләренең тарихы бик гыйбрәтле.Җәлилнең Бөек Ватан сугышында әсирлектә күрсәткән батырлыклары бары тик аның бу шигырьләре Туган илгә кайткач кына билгеле була.Ул ике дәфтәрдән тора.Аның беренчесе 1946 елда кайтып җитә.Аны Җәлилчеләр утырган төрмәдән 1944 елның февралендә алып чыгалар.Франциягә аны Габбас Шәрипов дигән кеше алып килә.Әлеге дәфтәр Франциядәге Ле-пюл лагерендагы татар әсирләре кулына килеп эләгә.Аны Нигъмәт Терегулов,каршылык хәрәкәтендә катнашкан француз партизаны Мария Дубизага сакларга бирә.Шигырьләр Мариянең әнисенең өендә бер ел саклана.1946 елда Туган илгә кайтырга мөмкинлек  тугач аларны Нигъмәт Терегулов алып кайтып,Татарстан язучылар союзына тапшыра.
Икенче дәфтәр латин шрифтында язылган.Аны 1947 елда Андре Тиммерманс Бельгиядәге Совет илчелегенә тапшыра. Ике дәфтәрдә шагыйрьнең 110 шигыре тупланган,ләкин 17се кабатлана.Хәзер бу дәфтәрләр Татарстан Милли музеенда саклана.
22 укучы.Бу шигырьләр 1942 елның сентябрьаеннан алып 1943 елның ноябренә кадәр язылган.М.Җәлил үзенең соңгы “Яңа ел бүләкләре” шигырен 1944 елның гыйнваренда язган.Ә хөкем карары бары тик шул елның 25 августында гына үтәлә.М.Җәлил үзе дә тоткынлыкта 125 шигырь язуы турында искәртә. Язучы Р.Мостафин да  М.Җәлилнең өченче шигырьләр җыентыгы безнең илдә югалган булырга тиеш дигән карашта тора.
Укытучы.
 Димәк ,укучылар, Муса Җәлил турында мәгълүмат туплау,эзләнү эшләре 21 гасырда да дәвам итәчәк әле.
24 укучы .Шагырьнең шигырьләрен укыган саен .аның тоткынлыктагы халәтен күбрәк анлыйсың.Төрмәдәге авыр газапларын кайбер вакытларда татлы төшләр дә алмаштыргандыр.Шул вакытта ул күңеле белән яки төштә генә булса да,Туган иленә ,дуслары янына кайткандыр.
25Сәхнәләштерү. Т.Миңнуллин “Моңлы бер җыр”
26 укучыМуса әнисенең әйткәннәренә тугрылыклы кала.Плетцензее төрмәсендә җәлилчеләрне җәзаларга бер сәгать калгач,камерага мулланы кертәләр.Аның кулында  Коръән була.”Аларның соңгы минутларын көтеп торулары чиксез сагышлы бер күренеш иде”,- дип искә ала мулла Госман Гали.Аларның һәммәсе кулларын Коръәнгә куя,ә күзләрендә яшь була.Иң соңыннан Коръәнгә кулын Муса суза һәм “Бәхил булыгыз!”-ди.Бу Коръән Америкадан Казанга кайтарыла һәм Милли музейда саклана.
Музей буенча интернет-экскурсия
27 укучы.Менә гильотина урнашкан җәзалау бүлмәсе.Бу бүлмәдә 2891 кешенең башы киселгән.Бүлмә идәннәре бүген дә әле кып-кызыл.Меңнәрнең каны һаман саркый кебек.Кызыл ташлы диварларда җәзаланучылар турында мәгълүматлар.Иң мәһшүрләренең рәсемнәре,биографияләре.М.Җәлил һәм А.Алишка аерым стенд багышланган.
28укучы. Һәркем ялгызлыкта үлә диләр.Күп очракта ул нәкъшулай булды да.Ә Җәлил-Кормаш төркеменә килгәндә,алар соңгы мизгелгә чаклы искиткеч дәрәҗәдә дус,бердәм булып калдылар.Фашизмга каршы бергә көрәштеләр,әсирлекнең бар авырлыкларын бергә күтәрделәр,хөкемгә бергә бардылар дип яза____________________________

29 укучы.”Батырлык турында” М.Җәлил 
30 укучы . Тагын шуны өстисем килә:Пастер Юрытко әйтүенчә ,М.Җәлил үлем көтеп ятканда да аңардан Гетеның “Фаустын “сорап укыган.

31 укучы. Бәлки,ул үзен борчыган бик күп сорауларга җавап эзләргә тырышкандыр.Нигә шулай килеп чыкты соң? Ни өчен кайчандыр ул яраткан Германия бүген фашистлар күлында?Шуңа күрә ул “Алман илендә” шигырендә ,борчылып,”Мин шундый ышанган,хөрмәт иткән Германияме соң бу? Дигән сорауны бирә дә күңеленнән аның дөньяга танылган улларын,кызларын барлый.
32 укучы.  “Алман илендә”

33 укучы.  Эрнест Тельман ,Роза Люксембург,Карл Либкнехетлар шагыйрь  күңелендә җанланалар ,һәм ул үзен аларның эшләрен дәвам итуче дип хис итә

34 укучы. “Муса  Җәлилнең “Алман илендә” исемле шигыре пролетар интернационализмның иң көчле документы” дип яза танылган немец публицисты һәм тәрҗемәчесе Леон Небенцаль .Ул Җәлилнең “Моабит дәфтәрләре” белән беренче тапкыр 1955 елда “Советлар Союзы матбугаты” исемле журналның редакторы булып эшләгәндә таныша.Җәлил шигырьләрен беренче укуда ук ярата.Әлеге шигырьләр бик үз,якын тоела аңа.Небенцальне ,барыннан да бигрәк,фашистлар зинданында күп җәфа чиккән бер шагыйрьнең немец халкына дусларча мөнәсәбәте гаҗәпләндерә.Европаны фашизмның кара шәүләсе яулаган бер заманда  шагыйрь азат Германия турында хыяллана.
35укучы.  Сугыштан соңгы елларда М.Җәлил турында күп нәрсә мәгълүм булмый әле.Җәлилчеләрнең ничек үлүләре турында да төгәл генә мәгъләматлар табылмаган була.Шул ук Юрытко “Аларны атып үтерделәр “дип әйтә.Шуңа күрә безнең галимнәр соравы буенча,Леон Небенцаль фашистлар төрмәләренең архивларын өйрәнә башлый. 1968 елның 15 февралендә Германиядә чит ил журналистлары өчен үткәрелгән матбугатконференциясендә ул журналистларны Берлинда табылган гаять  әһәмиятле документлар белән таныштыра.,җәлилчеләрнең 1944 елның 25 августында 12 сәгать 6 минуттан 12 сәгать 36 минут эчендә үтерелүе  турында документ таба.
Укытучы.Шулай итеп,укучылар,җәлилчеләрнең немец тоткынлыгындагы тормышы,эшчәнлеге,иҗаты турында мәгълүматлар арта бара.Аларның күбесе өчен без М.Җәлилнең тормыш юлын өйрәнгән һәм матбугатта бастырып чыгарган,бик күп китап авторы –журналист һәм язучы Р.Мостафинга бурычлы.
36 укучы.М.Җәлилнең тормыш юлын һәм иҗатын өйрәнгәндә мин чиксез горурлык хисләре кичердем.Чөнки бүгенге азат Германиядә яшәүче немецлар М.Җәлилнең  шигырьләрен үз телләрендә укыйлар икән.”Герой шагыйрь  алар белән “Моабит дәфтәрләре”,матбугат битләре,”Кызыл ромашка” дип исемләнгән телевизион фильмнары аша сөйләшә”,- дип яза Җәлил шигырьләрен немец теленә тәрҗемә иткән немец шагыйре,”Кызыл ромашка”фильмының авторы Эрих Мильштат.

37 укучы.Германиядә чыга торган “Форум” газетасы да Муса Җәлилнең “Моабит дәфтәрләре”нә югары бәя бирә.Мәкаләнең авторы Адольф Эндлер :”Германия тарафыннан шагыйрьне  олылау өчен бары шигърисүзләр генә кирәк”,_дип яза.Ул Мусаның язмышын немец шагыйре Альберт Гаузгофер белән чагыштыра.Ул да  төрмәдә фашистлар тарафыннан үтерелгән һәм аның да төрмәдә “Моабит сонетлары” дигән шигырьләр дәфтәре табылган.
38 укучы.Немеө язучыларның Җәлил турында  югары фикердә икәнлекләрен белдек.Алай гына түгел,дөнья матбугаты шагыйрьнең батырлыгына һәм аның үлемсез әсәрләренә гаятъ югары бәя бирә.Муса Җәлилнең шигырьләрен француз теленә тәрҗемә иткән шагыйрь Луи Арагон “җырның гомере кешенекеннән озын”,дип әйтә.

39 укучы.М.Җәлил шигырьләрен хәзер инглиз,француз ,немец, китай һәм башка бик күп телләрдә укырга мөмкин.Аның шигырьләрен Мостай Кәрим –башкорт теленә,Берды Кербабаев төрекмән теленә тәрҗемә итте.Шагыйрьнең шигырьләре азәрбайҗан ,,казах,чуваш,удмурт,үзбәк, рус һәм башка бик күп телләргә тәрҗемә ителгән.
40 укучы. Минемчә,М.Җәлил жшигырьләре аеруча илебез халыкларына якын,кадерле,чөнки шагыйрь кичергән вакыйгалар,күргән әйберләр,аларның да күргәннәре һәм кичергәннәре бар.

41 укучы.”М.Җәлил  шигырьләрен һәркайсыбызга таныш дулкынлану һәм эчке бер борчылу белән тәрҗемә иттем,-дип яза бөек рус шагыйрәсе Анна Ахматова.-Бу гаҗәеп кешенең һәм яхшы шагыйрьнең фаҗигале язмышы турында уйламыйча,аның шигырьләренә кагылырга ярамый “,_ди ул.

Укытучы М.Җәлил- татар халкының,алай гына да түгел,илебез халыкларының да йөз аклыгы ул.Үзен аямыйча кулындагы коралы белән дә,каләме белән дә дошманга каршы көрәшкән шагыйрь беркайчан да онытылмас,аның тормыш юлын,әдәби мирасын өйрәнү эшләре буыннан буынга дәвам итәр

